
UMUMTALIM MAKTABLARIDA
JISMONIY TARBIYA VA SPORT
TADBIRLARINING ASOSIY
SHAKLLARI

Abdukarimov Nurmaxan Amirxanovich
JDPU Jismoniy madaniyat fakulteti
“Jismoniy madaniyat” kafedrasi dotsenti

Annotatsiya: Mazkur maqgolada umumta’lim maktablarida jismoniy tarbiya va sport tadbirlarining asosiy shakllari ilmiy-
nazariy va amaliy jihatdan tahlil gilinadi. Jismoniy tarbiya darslari, sport to‘garaklari, musobaqgalar hamda ommaviy
sog‘lomlashtirish tadbirlarining o‘quvchilar jismoniy rivojlanishidagi o‘rni ochib beriladi. Tadqiqot natijalari shuni ko‘rsa-
tadiki, jismoniy tarbiya jarayonining tizimli tashkil etilishi o‘quvchilarning sog‘lom turmush tarzini shakllantirishda muhim
omil hisoblanadi.

jismoniy tarbiya, sport tadbirlari, soglom turmush tarzi, o‘quvchi yoshlar, sport to‘garaklari, musobaqa,
pedagogik texnologiya.
Abstract: This article analyzes the main forms of physical education and sports activities in general secondary schools.
The study examines physical education lessons, sports clubs, competitions, and mass wellness events. The findings
indicate that systematic organization of physical education significantly contributes to the formation of a healthy lifestyle
among students.

physical education, sports activities, healthy lifestyle, students, competitions, pedagogy.

AHHOTauus: B cTaTbe paccMaTpuBalOTCs OCHOBHblE (DOPMbl (PU3NYECKOTO BOCTIMTAHUS U CMIOPTUBHLIX MEPONpUATUAN
B 06LLeobpa3oBaTerbHbIX LiKoMax. MpoaHanusnpoBaHbl YPOKU OU3NYECKO KyNbTYpbl, CMOPTUBHbLIE KPYXKKW, COPEBHO-
BaHUA U MacCOBbIE 0340POBUTENbHbIE MeponpusaTUsl. OTMeYaeTcs, YTO CUCTEMHasi OpraHM3aLmst U3nYeckoro BoCmm-
TaHus cnoco6CTBYET POPMUPOBAHUMIO 300POBOr0 0Gpasa XU3HU yYaLLUXCS.

hur3nyeckoe BOCMUTaAHWE, CMOPTMBHbBIE MEPONPUSATUS, 340POBbIN 06pas XM13HW, ydallmecs, CopeB-
HOBaHMS.

Yosh avlodni jismonan sog‘lom, ma’nan yetuk va ijtimoiy faol shaxs etib tarbiyalash davlat siyosatining
ustuvor yo'nalishlaridan biridir. O‘zbekiston Respublikasida jismoniy tarbiya va sport sohasini rivojlantirish
bo‘yicha keng ko‘lamli islohotlar amalga oshirilmogda. Xususan, O‘zbekiston Respublikasi Sport vazirligihamda
O'zbekiston Respublikasi Maktabgacha va maktab ta’limi vazirligi tomonidan umumta’lim maktablarida sport
infratuzilmasini takomillashtirish va sog‘lom turmush tarzini targ‘ib etishga garatilgan dasturlar ishlab chigilgan.

Umumta’lim maktablarida jismoniy tarbiya va sport tadbirlari o‘quvchilar organizmining morfo-funksional
rivojlanishiga, harakat faolligining ortishiga va sog‘lom turmush tarzi ko‘nikmalarining shakllanishiga xizmat
giladi.

Jismoniy tarbiyaning o‘quvchilar kun tartibidagi tadbirlari o‘quvchilarning jismoniy rivojlanishiga, sog'lig‘ini
mustahkamlashga va chiniqtirishga, aqliy qobiliyatlarini oshirishga hamda tartib-intizomni mustahkamlashga
xizmat qiladi. Jismoniy tarbiya tadbirlarini muntazam o‘tkazib borish o‘quvchilarni o‘zini o‘zi nazorat qilishga,
kun tartibiga rioya gilishga hamda faolligini mustahkamlashga o‘rgatadi. Jismoniy tarbiya tadbirlari maktabning
ta’lim va tarbiyaviy ishlarining shakllaridan biri bo‘lib, o‘quv mashg‘ulotlari bilan muvofiq holda tashkil etilishi
kerak Bl

O’quv mashg‘ulotlarigacha o'tkaziladigan ertalabki gimnastika maktabda har kuni darslar boshlanguncha
o‘tkaziladigan jismoniy mashglardir. Mashg‘ulotlargacha bo‘ladigan gimnastika asosan tarbiyaviy va sog‘lom-
lashtirish masalalarini hal etadi. Ochiqg havoda o‘tkaziladigan mashglar o‘quvchilar organizmini chinigtirishga
ham yordam beradi. Ertalabki badan tarbiya mashg‘ulotlari o‘quvchilarda tartib-intizomni ham tarbiyalaydi. Bu
mashg‘ulotlardan so‘ng o‘quv kunini uyushgan holda boshlash ta’minlanadi.

Ertalabki badan tarbiya mashg‘ulotlarida bolalar jismoniy tarbiya darslari jarayonida o‘rgangan umum-
rivojlantiruvchi mashglarni bajaradilar. Ertalabki badan tarbiya mashg‘ulotlariga shifokor tagiglamagan o‘quv-
chilarning barchasi gatnashadilar. Ertalabki badan tarbiya mashg‘ulotlariga direktor va o‘quv ishlari bo‘yicha
direktor o‘rinbosari rahbarlik giladi. Mashg‘ulotlarni jismoniy tarbiya o‘qituvchilari olib boradilar. Shu bilan birga,
Yoshlar ittifoqi a’zolari va faol sportchi o‘quvchilar ham mashg‘ulotlarni tashkil etishda ishtirok etadilar ..

Ertalabki badan tarbiya mashg‘ulotlarini ochiq havoda o‘tkazish magsadga muvofiqdir. Yomg'irli va qattiq
sovuq kunlarda mashg‘ulotlar sport zallarida yoki yopiq binolarda o‘tkaziladi. Ertalabki badan tarbiya mashg‘u-
lotlarining vazifalari:

1. O‘quvchilarni jismoniy zo‘rigtirmaslik.

Muskul tizimi va yurak faoliyatini faollashtirish.
To‘g’ri gaddi-qomatni shakllantirish.
Umumrivojlantiruvchi mashglardan foydalanish.

ok~ 0N

O*quv mashg‘ulotlariga aqgliy, ruhiy va jismoniy tayyorgarlik ko‘rish.

O‘quvchilar jismoniy tarbiyasini takomillashtirish va sog‘lom turmush tarzini shakllantirish masalalari
mabhalliy hamda xorijiy olimlar tomonidan keng tadqiq etilgan. Xususan, P.F. Lesgaft jismoniy tarbiyani shaxsning
har tomonlama rivojlanishining muhim omili sifatida baholab, jismoniy mashglar insonning nafaqgat jismoniy,
balki ma’naviy va intellektual kamolotiga ham xizmat qilishini ta’kidlagan. L.P. Matveyev va V.K. Balsevichlar
jismoniy tarbiya nazariyasi va metodikasi bo‘yicha olib borgan tadgiqotlarida o‘quvchilarning yosh va individual
xususiyatlarini hisobga olgan holda sport mashg‘ulotlarini tashkil etishning ilmiy asoslarini ishlab chigganlar.

O'zbekistonlik olimlardan M. Maxkamjonov, K.K. Yarashev, A.T. Xo‘jayev va Sh.X. Xo‘jayevlarning ilmiy
ishlarida umumta’lim maktablarida jismoniy tarbiya va sport tadbirlarini samarali tashkil etish, o‘quvchilarning
jismoniy tayyorgarligini rivojlantirish hamda sog‘lom turmush tarzini shakllantirish masalalari yoritilgan. Ushbu
tadgiqotlarda ertalabki badan tarbiyasi, harakatli o‘yinlar, sport to‘garaklari va musobaqalarning o‘quvchilar
salomatligiga ijobiy ta’siri asoslab berilgan.

Yuqoridagi tadqigotlarda jismoniy tarbiya va sport mashg‘ulotlarining nazariy hamda amaliy jihatlari
o‘rganilgan bo‘lsa-da, mazkur magolada umumta’lim maktablarida tashkil etiladigan jismoniy tarbiya tadbir-
larining o‘quvchilar jismoniy rivojlanishi, sog‘lom turmush tarzi ko‘nikmalarini shakllantirish va harakat faol-
ligini oshirishdagi ahamiyati kompleks tarzda tahlil gilinadi. Tadgiqotning o'ziga xosligi shundaki, unda jismoniy
tarbiya darslari bilan bir qatorda sinfdan va maktabdan tashqari sport tadbirlarining o‘quvchilar salomatligiga
ta’siri bir butun tizim sifatida baholanadi.

Mazkur tadgigotda umumta’lim maktablarida jismoniy tarbiya va sport tadbirlarining o‘quvchilar jismoniy
rivojlanishidagi ahamiyati o‘rganildi. Tadqigot jarayonida ilmiy adabiyotlarni tahlil qilish, giyosiy-taggoslash,
kuzatish va umumlashtirish metodlaridan foydalanildi. Xususan, jismoniy tarbiya darslari, ertalabki badan tarbi-
yasi, sport to‘garaklari hamda sinfdan tashgari sport tadbirlarining o‘quvchilar sog'ligi va harakat faolligiga
ta’siri giyosiy tahlil gilindi. Olingan natijalar asosida jismoniy tarbiya tadbirlarining o‘quvchilarni sog‘lom turmush
tarziga yo‘naltirishdagi samaradorligi baholandi.

Tanaffuslar bolalarning dam olishlari va navbatdagi darsga samarali tayyorlana olishlari uchun xizmat
qgilishi zarur. Tanaffuslardagi o‘yinlarni uyushgan holda o‘tkazishda quyidagi talablar qo'yiladi: ular bolalarning
yosh xususiyatlariga mos bo‘lishi, bolalarni juda toligtirmasligi hamda kuchli qo‘zg‘atmasligi kerak. Tanaffusdagi
o'yinlarni gish vaqgtida ham ochiq havoda o‘tkazish ma’qul. Tanaffusdagi o'yinlarga jismoniy tarbiya o‘qgituvchilari
yoki tarbiyachilar rahbarlik gilishlari kerak. Ular bolalarning to‘g‘ri va qizigarli o'ynashlarini, jarohatlanmaslikla-
rini hamda barcha o‘quvchilarning jismoniy harakatlar bilan shug‘ullanayotganligini nazorat qilib boradilar.

Tanaffusda harakatli o'yinlarni uyushgan holda o‘tkazish o‘quvchilarda tartib-intizomni mustahkamlaydi.
Tanaffuslarda faol sportchi o‘quvchilar va yoshlar uyushmasi a’zolari bolalar o‘yinlari hamda mashg‘ulotlarini
boshqgaradilar. O‘yinlar va mashg‘ulotlar dars boshlanishiga 5 minut golganda to'xtatilib, o‘quvchilar yuvinib,
kiyinib darsga tayyorgarlik ko‘radilar. Tanaffusdagi mashg‘ulotlar o‘quvchilarning yoshi, jismoniy rivojlanishi va
jinsiga muvofig takomillashib boradi. Boshlang‘ich sinf o‘quvchilari bilan harakatli o'yinlar tashkil etilsa, o‘rta va
yugori sinf o‘quvchilari bilan sport o'yinlari hamda estafetalar o‘tkazish mumkin I,

Bu mashg‘ulotlar boshlang‘ich sinf o‘quvchilari bilan o‘tkaziladi. Bunda dars davomida o‘quvchilar o‘quv
mashg‘ulotidan to‘xtatilib, o‘rindiglar oralig‘ida saflanadilar va bo'yin, gavda, bel, qol hamda oyoglar uchun
umumrivojlantiruvchi mashglar bajaradilar. Bu mashg‘ulotlarning magsadi uzoq vaqt bir xil holatda gavdani
tutishga o‘rganmagan yosh bolalar qgomatini to‘g‘ri shakllantirishdir. Dars davomida yosh bolalar bir xil holatda
uzoq muddat qolib ketishi natijasida umurtqa pog‘onasi va tayanch-harakat apparatida salbiy o‘zgarishlar sodir
bo‘lishi mumkin. Jismoniy tarbiya dagigalari shunday holatlarning oldini olishga qaratiladi. Jismoniy tarbiya
daqiqalari bir xil holatda uzoq muddat faoliyat ko‘rsatadigan kasb egalari bilan ham o‘tkaziladi ©..

Maktabdagi sinfdan tashqari ishlardan biri ommaviy jismoniy madaniyat va sport ishlaridir. Sinfdan tashqari
ishlarning vazifalari quyidagilardan iborat:

*  maktab oldida turgan o‘quv-tarbiya vazifalarini hal etishga yordam berish;

« o‘quvchilar sog'ligiini mustahkamlashga, organizmni chinigtirishga va ularning har tomonlama jismoniy
rivojlanishiga ko‘'maklashish;

e o'‘quvchilarning jismoniy madaniyat darslarida olgan bilim, malaka va ko‘nikmalarini chuqurlashtirish
hamda kengaytirish;

*  maktab o‘quvchilarida tashkilotchilik malakalarini tarbiyalash va rivojlantirish;
e o'‘quvchilarning mazmunli dam olishlarini tashkil etish;
« ularda jismoniy tarbiya va sport bilan muntazam shug‘ullanishga ishtiyoq uyg‘otish.

Sinfdan tashqari ishlarga o‘quvchilarni keng jalb gilish uchun mashg‘ulotlarni tashkil etish va o‘tkazishning
xilma-xil shakllaridan foydalanish lozim. Bunda ularning yoshi, sog‘lig‘i va jismoniy tayyorgarligi hisobga olinadi.
O‘quvchilar bilan amaliy ish olib borish uchun to‘garaklar tuziladi. Birinchi navbatda butun yil davomida faoliyat
yuritadigan umumiy jismoniy tayyorgarlik to‘garaklari tashkil etiladi ®..

Umumiy jismoniy tayyorgarlik va sport to‘garaklariga imkon gadar ko‘proq o‘quvchilarni, shu jumladan,
jismoniy rivojlanishda bir oz ogsayotgan bolalarni ham jalb etish lozim. Sport to‘garaklari rahbarlari muayyan
sport turi bo'yicha mashg‘ulotlarni o‘tkazish uslubiyatini, bolalar bilan olib boriladigan mashg‘ulotlarning o‘ziga
xos jihatlarini yaxshi bilishlari kerak. O‘quvchilarning jismoniy rivojlanishi, jismoniy tayyorgarligi, yosh va jins
xususiyatlarini hisobga olgan holda ular maktablar hamda maxsus sport muassasalaridagi jismoniy tayyorgarlik
va sport to‘garaklariga jalb etiladi. Sport mashg‘ulotlarini to‘g‘ri tashkil etish va boshqarish natijasida bolalarning
sport turlari bilan shug‘ullanishi, organizmining rivojlanishi hamda sport natijalarining yaxshilanishiga erishish
mumekin.

Umumiy jismoniy tayyorgarlik to‘garaklari o‘quvchilarning jismoniy rivojlanishini ta’minlaydi. To‘garak
mashg‘ulotlari faoliyatini yil davomida quyidagicha rejalashtirish mumkin: kuzda - harakatli va sport o‘yinlari,
yengil atletika; gishda - gishki sport turlari, gimnastika, kurash mashg‘ulotlari; bahorda - kross tayyorgarligi va
sport o‘yinlari; yozda - suzish mashg‘ulotlari o‘tkaziladi. Umumiy jismoniy tayyorgarlik mashg‘ulotlari jismoniy
tarbiya dasturi asosida tashkil etiladi. Musobaqalar va sport bayramlarida o‘quvchilarning umumiy jismoniy
tayyorgarligi nazorat qilib boriladi. To‘garak gatnashchilari 18—20 kishidan iborat bo‘lishi mumkin. Guruhlar
yoshi, jinsi va jismoniy tayyorgarligi bir xil darajadagi o‘quvchilardan shakllantiriladi. To‘garak mashg‘ulotlari
haftasiga bir yoki ikki marta o‘tkaziladi. Har bir mashg‘ulot 60 minut atrofida bo‘lishi mumkin. Jismoniy tayyor-
garlik guruhlariga sardorlar tayinlanib, ular tarbiyachilarga yordam beradilar.

Maktabda sport turlari bo'yicha to‘garaklar ham faoliyat ko‘rsatadi. Bu to‘garaklarga jismoniy tayyor-
garlikka ega, shaxsiy qgizigishi va jismoniy qobiliyati yuqori bo‘lgan o‘quvchilar jalb etiladi. Sport to‘garaklari
maktab jismoniy tarbiya dasturi asosida ish olib boradi. Sportchi o‘quvchilarning jismoniy tayyorgarligi guruh
mashg‘ulotlari, sport musobaqalari va bayramlarda nazorat qilib boriladi. To‘garak mashg‘ulotlari haftasiga
3—4 marta tashkil etilib, 60—90 minut davomida o‘tkaziladi. Sport turi bo‘yicha zarur jihozlar va malakali muta-
xassislarning mavjudligi hamda mashg‘ulot o‘tkazish joylarining talabga javob berishi maktab sharoitida ham
malakali sportchilar tayyorlash imkonini beradi.

O'quvchilar bilan olib boriladigan sinfdan tashqari ishlarning eng oddiy va ommaviy shakllaridan biri o‘yinlar
hamda ko‘ngilochar tadbirlardir. O‘yinlar o‘quvchilarning kichik guruhlari bilan ham, ikki-uchta sinf o‘quvchila-
rining katta guruhlari bilan ham uyushtiriladi. Guruh ganchalik katta bo‘lsa, o‘yin tashkilotchilari va o'yinboshi
o‘quvchilar unga shunchalik puxta tayyorlangan bo‘lishlari kerak. O‘yinlar bolalarning darsdan tashqari payt-
dagi sevimli mashg'‘uloti sifatida nafagat maxsus “O‘yin soatlari’da, balki tanaffuslarda, bayramlarda, sayrlarda,
ekskursiyalarda va boshqa tadbirlarda ham o‘tkaziladi 1.

Sport musobagalari maktabdagi jismoniy tarbiyaga oid sinfdan tashgari ishlarning eng qiziqarli shaklla-
ridan biridir. Ular o‘quvchilarni uyda va jismoniy madaniyat jamoalaridagi doimiy jismoniy mashg‘ulotlarga jalb
etishga yordam beradi, o‘quvchilarning jismoniy tayyorgarligini oshiradi hamda bolalar jamoasini mustahkam-

laydi. Musobaqalar, sinfdan tashqari ishlarning boshqa turlari gatori, maktabning umumiy vyillik ish rejasiga
kiritiladi. O‘quyv yilining boshida musobaqalarni o‘tkazish muddati, qoidalari va dasturlari aniq belgilab olinadi.
Bu muddatlarni hisobga olgan holda musobaqalarga oldindan tayyorgarlik ko‘riladi. Har bir musobaga muayyan
nizomga muvofiq o'tkaziladi. Nizomda musobaqaning maqsadi va vazifalari, vaqti va o‘tkazilish joyi, gatnashuv-
chilari, dasturi, o‘tkazilish shartlari, hisobga olish tartibi, eng yaxshi ishtirokchilar va jamoalarni mukofotlash
tartibi, arizalar shakli hamda ularni taqdim etish muddati ko‘rsatiladi.

Sport bayramlari tantanali kunlarga bag‘ishlab o'tkazilishi mumkin. Bunda sportchilar guruhlariga
birlashtirilgan o‘quvchilar ishtirok etadilar. Sport bayramlari sportchilarning chigishlari, bayramning ochilishi,
bayroq ko‘tarish, Davlat madhiyasi va Yoshlar madhiyasining ijro etilishi, sportchi o‘quvchilarning jismoniy
mashglar va harakatlarni namoyish etishi, ommaviy tadbirlar, o‘yin-kulgi, konsert dasturlari hamda g‘oliblarni
aniglash va bayram yakunida uni yopish marosimidan iborat bo‘ladi.

Jismoniy tarbiyaga oid maktabdan tashqari ishlarga Bolalar va o‘smirlar sport maktablari, Olimpiya zaxiralari
sport maktablari hamda Sport mahoratini oshirish maktablarida sport turlari bilan shug‘ullanish mashg‘ulotlari
kiradi. Bu muassasalarda o‘quvchilar sport turlari bo‘yicha maxsus tayyorgarlikdan o‘tadilar va muayyan sport
turi bo'yicha ixtisoslashadilar. Ular sport turlari bo'yicha texnik, taktik va jismoniy tayyorgarlik, shuningdek,
umumiy va maxsus tayyorgarlik mashg‘ulotlarini o‘taydilar.

Shuningdek, jismoniy tarbiyadan maktabdan tashgari ishlarga shahar va viloyat maktabgacha va maktab
ta’limi boshgarmalari hamda Bolalar sportini rivojlantirish tashkilotlari tashabbusi bilan tashkil etiladigan makta-
blararo sport musobagalari, sport bayramlari, turli bellashuvlar va ortoglik uchrashuvlari ham kiradi. Bunday
musobaqalar o‘quvchilar o‘rtasida do‘stlik va hamkorlik tuyg‘ularini tarbiyalaydi.

Bolalarning bo‘sh vaqtlarini jismoniy tarbiya bilan o‘tkazish uchun ularning ixtiyoriy harakatlanishi ta’min-
lanadi. Bu tadbirlar oilada va mahallada tashkil etiladi. Jismoniy tarbiya tadbirlari oilada va yashash joylarida
umumiy jismoniy tayyorgarlik, sport va harakatli o‘yinlar, musobaqalar hamda bellashuvlar shaklida tashkil
etiladi. Bu tadbirlarga ota-onalar, oiladagi kattalar, yashash joylarida esa mahalla ogsoqolining jismoniy tarbiya
bo‘yicha yordamchisi rahbarlik giladi. Shuningdek, oilada va yashash joylarida ijtimoiy foydali mehnat ham
jismoniy tarbiya shakllaridan biri hisoblanadi. Uy xo‘jaligi va dala ishlarida, mahallani obodonlashtirish va
ko‘kalamzorlashtirishda, hashar ishlarida yoshlarning faol ishtirok etishi ularni jismoniy rivojlantirish bilan birga
axloqiy fazilatlar, jamoatchilik, hamkorlik, do‘stlik va vatanparvarlik tuyg‘ularini ham tarbiyalaydi.

Xulosa o‘rnida tahlillar shuni ko‘rsatadiki, jismoniy tarbiya darslari va darsdan tashqari sport tadbirlarining
uzviy bog'ligligi o‘quvchilarning jismoniy rivojlanish ko‘rsatkichlarini yaxshilaydi. Aynigsa, tizimli mashg‘ulotlar
yurak-gon tomir va nafas olish tizimi funksiyalarining mustahkamlanishiga ijobiy ta’sir ko‘rsatadi.

